ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը (նպատակը). 
Նախագծի նպատակն է արդարադատության ոլորտի բարեփոխումներին ուղղված բյուջետային աջակցության ծրագրով առաջին փուլում հատկացված գումարներից Հակակոռուպցիոն կոմիտեի գործունեության ապահովման համար նախատեսված ծախսերի կատարողների սահմանումը։
2․ Ընթացիկ իրավիճակը, խնդիրները և առաջարկվող կարգավորման բնույթը
Եվրոպական միությունը Հայաստանում արդարադատության ոլորտի բարեփոխումների իրականացմանն աջակցելու նպատակով Հայաստանի կառավարությանը 2020 թվականին հատկացրել է բյուջետային աջակցության ծրագրով նախատեսված ընդհանուր 30 միլիոն եվրո բյուջեի առաջին փուլի համար նախատեսված գումարը՝ 9 մլն եվրոյին համարժեք 5,707,787.3 հազ. դրամ, որից՝ 1,429,088.2 հազ․ դրամը ՀՀ կառավարության 2021 թվականի փետրվարի 25-ի թիվ 258-Ն որոշմամբ հատկացվել է Հակակոռուպցիոն կոմիտեի գործունեության ապահովման, տրանսպորտային սարքավորումներով և տեխնիկական հագեցվածության նպատակով։ Ընդ որում, վերոնշյալ որոշմամբ նախատեսված ծրագրերի և միջոցառումների գծով ԲԳԿ և ԲՍԿ է սահմանվել Արդարադատության նախարարությունը՝ մինչև Հակակոռուպցիոն կոմիտեի ստեղծումը։ Ներկայումս Հակակոռուպցիոն կոմիտեի գործունեությունն ապահովելու նպատակով անհրաժեշտություն է առաջացել ծրագրերի/միջոցառումների գծով նախատեսված գումարները ներկայացված հաշվարկներին համապատասխան փոխանցել վերջինիս։ Ելնելով վերոգրյալից, որոշման նախագծով առաջարկվում է պետական բյուջեի «1228․ Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրի «31003․ Հակակոռուպցիոն կոմիտեի տեխնիկական հագեցվածության ապահովում» և «31005․ Հակակոռուպցիոն կոմիտեի տրանսպորտային սարքավորումներով հագեցվածության ապահովում» միջոցառումների կատարող, իսկ  «1231․ Հակակոռուպցիոն գործերի քննության ապահովում» ծրագրի «11001․ Կոռուպցիոն գործերի քննության արդյունավետության բարձրացում» միջոցառման  գծով ԲԳԿ և ԲՍԿ սահմանել Հակակոռուպցիոն կոմիտեին։ Ընդ որում, ՀՀ կառավարության 2021 թվականի փետրվարի 25-ի թիվ 258-Ն որոշմամբ «1231․ Հակակոռուպցիոն գործերի քննության ապահովում» ծրագրի գծով նախատեսված ամբողջ գումարը չի հատկացվում Հակակաոռուպցիոն կոմիտեին,  քանի որ այդ որոշմամբ  գումարներ նախատեսվել էին հուլիսից-դեկտեմբեր ժամանակահատվածի համար, սակայն Կոմիտեն փաստացի գործունեությունը սկսել է հոկտեմբերի կեսերից։
ՀՀ քրեական դատավարության օրենսգրքի 15-րդ հոդվածի համաձայն անհրաժեշտ թարգմանչական ծառայություններ և ՀՀ քրեական դատավարության օրենսգրքի 249-րդ և 85-րդ հոդվածների համաձայն փորձագիտական ծառայություններ ձեռք բերելու նպատակով նախատեսվել  է համապատասխանաբար 6,000․0 հազ․ դրամ և 5,000․0 հազ․ դրամ։ Որոշմամբ նախատեսված  ծառայությունների ու ապրանքների ձեռքբերումը մեկ անձից նախատեսվում է  իրականացնել   «Գնումների  մասին»  ՀՀ օրենքի   23-րդ հոդվածի 1 կետի  4-րդ ենթակետի համաձայն։ 
[bookmark: _GoBack]Ընդ որում, որոշմամբ նախատեսվաած գումարների վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
3.Ակնկալվող արդյունքը
Նախագծի ընդունման արդյունքում կապահովվի Հակակոռուպցիոն կոմիտեի գործունության համար անհրաժեշտ գումարների հատկացումը, կսահմանվեն բյուջեով նախատեսված միջոցառումների կատարողները։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Ռազմավարական փաստաթղթերի հետ նախագծի կապի մասին
Նախագիծն առնչվում է Կառավարության 2019 թվականի հոկտեմբերի 3-ի N 1332-Ն որոշմամբ հաստատված Հայաստանի Հանրապետության հակակոռուպցիոն ռազմավարության և դրա իրականացման 2019-2022 թվականների միջոցառումների ծրագրի հետ, մասնավորապես՝ կոռուպցիոն հանցագործությունների բացահայտման, քննության գործառույթներով օժտված և անկախության բավարար երաշխիքներ ունեցող հակակոռուպցիոն իրավապահ մարմնի` Հակակոռուպցիոն կոմիտեի ձևավորմանը ուղղված միջոցառմանը։ Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5.5 կետին։
